
1. ინსტრუქცია ტენდერში მონაწილეთათვის 

1.1 ელექტრონული შესყიდვა, ტარდება სახელმწიფო შესყიდვების ერთიანი ელექტრონული 
სისტემის (შემდგომში სისტემა) მეშვეობით. ელექტრონული ტენდერის გამოცხადებისთანავე, თქვენ 
გეძლევათ საშუალება გაეცნოთ სატენდერო განცხადებას და სატენდერო დოკუმენტაციას. 

1.2 სატენდერო წინადადების წარდგენისათვის: პირველ რიგში, მიმწოდებელი უნდა 
დარეგისტრირდეს სისტემაში. შემდეგ, იგი ვალდებულია გაეცნოს აფიდავიტს და დაეთანხმოს მას 
(გაცნობას და თანხმობას ადასტურებს სისტემის მეშვეობით ელექტრონულად შესაბამის ღილაკზე 
დაჭერით). აფიდავიტის საილუსტრაციო ფორმა იხ. დანართი №1. 

1.3 აფიდავიტის ტექსტზე თანხმობას შემდეგ, პრეტენდენტი ვალდებულია ჯერ წარმოადგინოს 
სატენდერო წინადადების უზრუნველყოფის გარანტია 2 (ორი) შესაძლო მეთოდიდან ერთ-ერთის 
გამოყენებით, ხოლო შემდეგ გადაიხადოს ტენდერში მონაწილეობის საფასური ელექტრონულად 
(სისტემის მეშვეობით).  

1.4 პირველი მეთოდის თანახმად, პრეტენდენტი ბანკში იღებს სატენდერო წინადადების 
უზრუნველყოფის გარანტიას შესაბამის ტენდერში მონაწილეობის მიზნით, რომელსაც მოყვება 
აღნიშნული გარანტიის უნიკალური, ერთჯერადი გამოყენების კოდი, რაც შეყვანილ უნდა იქნას 
სისტემის შესაბამის სამუშაო ველში.  

1.5 მეორე მეთოდი სატენდერო წინადადების უზრუნველყოფის გარანტიის წარდგენისა არის 
საგარანტიო თანხის დაბლოკვის მიზნით, მისი დროებით განთავსება სააგენტოს სპეციალურ ანგარიშზე 
პრეტენდენტის ბიზნეს ბარათის გამოყენებით.  

1.6 ზემოთ მოცემული ერთ-ერთი პროცედურის დაცვით სატენდერო წინადადების 
უზრუნველყოფის გარანტიის წარდგენის შემდეგ, სისტემა იძლევა საშუალებას პრეტენდენტმა 
გადაიხადოს სატენდერო წინადადების საფასური. საფასურის გადახდა ხდება იგივე წესით, როგორც ეს 
სატენდერო წინადადების უზრუნველყოფის გარანტიის წარდგენის მეორე მეთოდის დროს გამოიყენება. 

1.7 ელექტრონული გარანტიის წარდგენისა და საფასურის გადახდის სისტემაში არსებული 
ავტომატური საშუალებების დროებითი ტექნიკური გაუმართაობის შემთხვევაში, ელექტრონული 
გარანტიის წარდგენა და საფასურის გადახდა ყოველ კონკრეტულ ტენდერში შესაძლებელია 
განხორციელდეს სისტემის გამოყენების გარეშე სააგენტოსთან წინასწარ შეთანხმებით. 

1.8 ზემოთ აღნიშნული ქმედებების განხორციელების გარეშე პრეტენდენტს არ ეძლევა სატენდერო 
წინადადების წარდგენისა და შესაბამისად, ტენდერში მონაწილეობის შესაძლებლობა. 

1.9 სატენდერო წინადადების უზრუნველყოფის გარანტია უნდა იქნას წარმოდგენილი სატენდერო 
განცხადებაში მითითებული სავარაუდო ღირებულების 1%–ის ოდენობით. ხოლო, ტენდერში 
მონაწილეობის საფასური შეადგენს 50 ლარს. 

1.10 სატენდერო წინადადების უზრუნველყოფის გარანტია დაბრუნებას არ ექვემდებარება შემდეგ 
შემთხვევებში: 

1.10.1 თუ პრეტენდენტი უარს იტყვის თავის სატენდერო წინადადებაზე; 

1.10.2 თუ პრეტენდენტი შეყვანილია შავ სიაში შესაბამისი ტენდერის ჩატარების შედეგად; 

1.10.3 თუ პრეტენდენტი დისკვალიფიცირებულია წინამდებარე ინსტრუქციის 1.29.3 – 1.29.7 
პუნქტების შესაბამისად; 

1.11 სატენდერო წინადადება შედგება სატენდერო წინადადების ფასისგან და ტექნიკური 
დოკუმენტაციისგან. 

1.12 ტექნიკური დოკუმენტაცია არის პრეტენდენტის მიერ სისტემაში ატვირთული შესყიდვის 
ობიექტისა და პრეტენდენტის შესახებ ნებისმიერი სახის ინფორმაცია, რომელიც მოთხოვნილია 
სატენდერო განცხადებითა და სატენდერო დოკუმენტაციით, გარდა საკვალიფიკაციო მონაცემების 
დამადასტურებელი დოკუმენტებისა. 

1.13 სატენდერო წინადადების საფასურის გადახდის შემდეგ, პრეტენდენტმა ერთიან ელექტრონულ 
სისტემაში აუცილებლად უნდა ატვირთოს ტექნიკური დოკუმენტაცია, წინააღმდეგ შემთხვევაში, 
სისტემა წინადადების წარდგენის საშუალებას არ იძლევა.  

1.14 ტექნიკური დოკუმენტაციის ატვირთვის შემდეგ, პრეტენდენტს აქვს შესაძლებლობა მიუთითოთ 
სატენდერო წინადადების ფასი კანონმდებლობით გათვალისწინებული ყველა გადასახადის 
(ტრანსპორტირება, დაზღვევა და სხვა) გათვალისწინებით დღგ-ს გარეშე.  

1.15 სატენდერო წონადადების ფასის მითითებისთანავე პრეტენდენტს აქვს უფლება მიიღოს 
მონაწილეობა ელექტრონულ ვაჭრობაში, რომელიც იყოფა ძირითად დროდ და დამატებით 3 რაუნდად.  

1.16 ძირითად დროში პრეტენდენტს აქვს შესაძლებლობა ცვალოს მსი მიერ მითითებული ფასი, 
კლებადობის პრინციპის გათვალისწინებითა და შემსყიდველის მიერ განსაზღვრული ბიჯზე 
არანაკლები ოდენობით.  

1.17 ბიჯი არის სატენდერო წინადადების ფასის კლების წინასაწარ განსაზღვრული მინიმალური 
ოდენობა, რომელიც მითითებულია სატენდერო განცხადების შესაბამის ველში. 

1.18 დამატებითი რაუნდების თითოეულ რაუნდში პრეტენდენტს უფლება აქვს მხოლოდ ერთხელ 
შეამციროს წინადადების ფასი, რისთვისაც განესაზღვრება 2 (ორი) წუთი. დამატებით რაუნდებში 
მონაწილეობა სავალდებულო არ არის და პრეტენდენტს უფლება აქვს რაუნდში მონაწილეობა არ 
მიიღოს და, შესაბამისად, ძალაში დარჩება მის მიერ ბოლოს დაფიქსირებული ფასი. რაუნდებში 
მონაწილეობის მიღება გულისხმობს ზემოთ აღნიშნული პრინციპით ფასის შემცირებას ან მის იგივე 
ოდენობით დატოვებას.  

1.19 დამატებით რაუნდებში მონაწილეობის უფლება აქვთ მხოლოდ იმ პრეტენდენტებს, რომლებმაც 
ძირითად დროში წარადგინეს წინადადება დადგენილი წესით. პირველ რაუნდში პრეტენდენტის მიერ 
წინადადების ფასის წარდგენის რიგითობა განისაზღვრება ძირითად დროში წარდგენილი წინადადების 
ფასის მიხედვით, კერძოდ, პირველ რაუნდში ბოლო შეთავაზებას აკეთებს ის პრეტენდენტი, რომელმაც 
ძირითად დროში ყველაზე დაბალი ფასი დააფიქსირა, ხოლო ყოველ მომდევნო რაუნდში - კი ის 
პრეტენდენტი, რომელმაც წინა რაუნდში ყველაზე დაბალი ფასი დააფიქსირა. წინადადების თანაბარი 
ფასების დაფიქსირების შემთხვევაში, რაუნდში ბოლო შეთავაზებას აკეთებს ის პრეტენდენტი, 
რომელმაც პირველმა დააფიქსირა ასეთი ფასი.  

1.20 დამატებითი რაუნდების დასრულების შემდეგ, სისტემა პრეტენდენტებს აჯგუფებს სატენდერო 
წინადადების ფასის მიხედვით. ამის შემდეგ შემსყიდველი ორგანიზაციის მიერ მოწმდება ყველაზე 
დაბალი ფასის მქონე პრეტენდენტის ტექნიკური დოკუმენტაცია.  

1.21 თუ პრეტენდენტის სატენდერო წინადადება შეესაბამება სატენდერო განცხადებისა და 
სატენდერო დოკუმენტაციის მოთხოვნებს, შემსყიდველი ორგანიზაცია მიმართავს მას საკვალიფიკაციო 
მონაცემების დამადასტურებელი დოკუმენტების წარმოდგენის მოთხოვნით.  

1.22 საკვალიფიკაციო მონაცემების დამადასტურებელი დოკუმენტების წარმოდგენისათვის 
შემსყიდველი პრეტენდენტს განუსაზღვრავს ვადას არაუმეტეს 5 (ხუთი) სამუშაო დღისა.  

1.23 პრეტენდენტის მიერ საკვალიფიკაციო მონაცემების წარმოდგენა შემსყიდველ ორგანიზაციაში 
ხორციელდება სისტემის გამოყენების გარეშე, საქართველოს კანონმდებლობით დადგენილი ფორმით. 
პრეტენდენტის მიერ საკვალიფიკაციო მონაცემების წარმოუდგენლობის ან/და ხარვეზის მქონე 
მონაცემების წარმოდგენის შემთხვევაში, სატენდერო კომისია ვალდებულია მოახდინოს ამ 
პრეტენდენტის დისკვალიფიკაცია.  

1.24 იმ შემთხვევაში თუ ყველაზე დაბალი ფასის მქონე პრეტენდენტმა წარმატებით გაირა ყველა 
ზემოთ მოყვანილი ეტაპი (არ იქნა დისკვალიფიცირებული), ამ პრეტენდენტის მიერ საკვალიფიკაციო 
მონაცემების დამადასტურებელი დოკუმენტების წარდგენიდან არაუგვიანეს 5 (ხუთი) სამუშაო დღისა, 
შემსყიდველი ორგანიზაცია დებს მასთან სახელმწიფო შესყიდვების შესახებ ხელშეკრულებას. 

1.25 თუ პრეტენდენტის მიერ წარმოდგენილი ტექნიკური დოკუმენტაცია არ შეესაბამება სატენდერო 
განცხადებისა და სატენდერო დოკუმენტაციის მოთხოვნებს, შემსყიდველი მას განუსაზღვრავს ვადას 
არაუმეტეს 3 (სამი) სამუშაო დღისა ტექნიკური დოკუმენტაციის დაზუსტებისათვის. დაუშვებელია 
ტექნიკური დოკუმენტაციის ისეთი დაზუსტება, რომელიც გამოიწვევს ტექნიკური დოკუმენტაციის 
არსებით ცვლილებას და მოახდენს გავლენას წინადადების ფასზე. ამ შემთხვევაში ხდება პრეტენდენტის 
დისკვალიფიკაცია.  

1.26 იმ შემთხვევაში, როდესაც ხდება ყველაზე დაბალი ფასის მქონე პრეტენდენტის 
დისკვალიფიკაცია, შემსყიდველ ორგანიზაციას უფლება აქვს მიმართოს მომდევნო ყველაზე დაბალი 
ფასის მქონე პრეტენდენტს, თუ ამ პრეტენდენტის მიერ სისტემაში ატვირთული ტექნიკური 
დოკუმენტაცია შეესაბამება სატენდერო განცხადებასა და სატენდერო დოკუმენტაციაში მოცემულ 
მოთხოვნებს.  

1.27 თუ მომდევნო ყველაზე დაბალი ფასის მქონე პრეტენდენტის წინადადების ფასი ბაზარზე 
შეცვლილი გარემოებების შედეგად, მნიშვნელოვნად აღემატება დისკვალიფიცირებული პრეტენდენტის 
მიერ შემოთავაზებულ ფასს ან/და ამ შესყიდვის ობიექტის საბაზრო ღირებულებას, სატენდერო 
კომისიას უფლება აქვს შეწყვიტოს ტენდერი.  

1.28 ხელშეკრულების ფორმა და პირობები მოცემულია სატენდერო დოკუმენტაციაში 
ხელშეკრულების პროექტის სახით, რომელიც ხელშეკრულების დადების მომენტისათვის დაზუსტდება 
სატენდერო წინადადების შესაბამისად.  

1.29 შემსყიდველი ორგანიზაცია ახდენს პრეტენდენტის დისკვალიფიკაციას თუ: 

1.29.1 მის მიერ წარმოდგენილი ტექნიკური დოკუმენტაცია, წინამდებარე ინსტრუქციის 1.25 პუნქტის 
გათვალისწინებით, არ შეესაბამება სატენდერო განცხადებას ან/და სატენდერო დოკუმენტაციას. 

1.29.2 იგი არ დააზუსტებს ტექნიკურ დოკუმენტაციას წინამდებარე ინსტრუქციის 1.25 პუნქტით 
დადგენილ ვადაში. 

1.29.3 უარს იტყვის თავის სატენდერო წინადადებაზე. 

1.29.4 მის მიერ წარმოდგენილი საკვალიფიკაციო მონაცემების დამადასტურებელი დოკუმენტები არ 
შეესაბამება სატენდერო განცხადებას ან/და სატენდერო დოკუმენტაციას. 

1.29.5 იგი არ წარმოადგენს საკვალიფიკაციო მონაცემების დამადასტურებელ დოკუმენტებს 
„გამარტივებული შესყიდვის, გამარტივებული ელექტრონული ტენდერისა და ელექტრონული 
ტენდერის ჩატარების წესის“ მოთხოვნათა დაცვით. (სახელმწიფო შესყიდვების სააგენტოს 
თავმჯდომარის ბრძანება №9   7.04.2011წ ) 

1.29.6 ტენდერში გამარჯვებული პირი არ წარმოადგენს ხელშეკრულების შესრულების 
უზრუნველყოფის გარანტიას, უარს განაცხადებს სახელმწიფო შესყიდვის შესახებ 
ხელშეკრულების დადებაზე ან/და სხვაგვარად გამოხატავს უარს ხელშეკრულების დადებაზე; 

1.29.7 ხელშეკრულების დადების უფლების მოპოვების მიზნით, ჩაიდენს არაკეთილსინდისიერ 
ქმედებას. 

2. ტექნიკური დოკუმენტაცია 
2.1 შესყიდვის ობიექტი: 

საავტომობილო გზების მშენებლობა, სოფელი ჭუბერიდან სოფელ ტიტასკენ და მარშრიჭალისკენ 
მიმავალი გზის  15 484    12 000 მეტრიანი მონაკვეთი. 

შესყიდვის ობიექტის სავარაუდო ღირებულება -  7 353 631   13 900 000  ლარი დღგ-ს გარეშე 

2.2 სახელმწიფო შესყიდვის დაფინანსების წყარო: სს „ნენსკრას“ შემოსავლები. 

2.3 სატენდერო კომისიის შემადგენლობა: ირაკლი ეზუგბაია, მარიამ ვალიშვილი, ალექსანდრე 
ხეთაგური. 

2.4 სატენდერო წინადადება, საკვალიფიკაციო მონაცემები და წინამდებარე ტენდერთან დაკავშირებული 
სხვა დოკუმენტები წარმოდგენილი უნდა იქნეს ქართულ ენაზე ან თარგმნილი ქართულ ენაზე. 

2.5 პრეტენდენტს უფლება აქვს წარმოადგინოს ერთი სატენდერო წინადადება, ალტერნატივა არ 
განიხილება. 

2.6 სამუშაოს შესრულების ადგილი: პროექტის შესაბამისად. 

2.7 სამუშაოს შესრულების ვადა:  არაუგვიანეს ხელშეკრულების გაფორმებიდან  12 კალენდარული თვის 
განმავლობაში. 

2.8 შესაძლებელია სამუშაოების მიღება განხორციელდეს შუალედურად, თუ კონკრეტული 
მომენტისათვის შესრულებული სამუშაოების ჯამური ღირებულება შეადგენს არანაკლებ 300 000 (სამასი 
ათასი) აშშ დოლარს დღგ-ს გარეშე. 

2.9 ანგარიშსწორების ფორმა:  კონსიგნაცია (მიღება-ჩაბარების აქტის გაფორმებიდან 28 საბანკო დღის 
განმავლობაში), დასაშვებია ავანსი არაუმეტეს სახელშეკრულებო ღირებულების 20%-ის ოდენობით. 

2.10 პრეტენდენტის მიერ სატენდერო დოკუმენტაციით გათვალისწინებული შესასრულებელი 
სამუშაოების დასრულების შემდეგ შესაძლებელი უნდა გახდეს ობიექტის ექსპლოატაციაში მიღება; ამასთან 
მიმწოდებელი პასუხისმგებელი უნდა იყოს ობიექტის ჯამურ მდგრადობაზე, რაც მიიღწევა შესაბამისი 
პროექტის სრულფასოვანი და ზუსტი შესრულებით. 

2.11 გამარჯვებულ პრეტენდენტთან სახელმწიფო შესყიდვების შესახებ ხელშეკრულება გაფორმდება აშშ 
დოლარში, ელექტრონული ვაჭრობის დღეს არსებული ოფიციალური გაცვლითი კურსის შესაბამისად. 

2.12 პრეტენდენტმა სისტემის საშუალებით აფიდავიტზე დათანხმების შემდეგ, სატენდერო წინადადების 
უზრუნველსაყოფად უნდა წარმოადგინოს სატენდერო წინადადების ღირებულების 1%-იანი ელექტრონული 
გარანტია, რომლის მოქმედების ვადა უნდა იყოს წინამდებარე ელექტრონულ ტენდერზე წინადადების 
მიღების დაწყების თარიღიდან არანაკლებ 60 კალენდარული დღე. 

2.13 პუნქტი 2.12 გათვალისწინებული ეტაპების შემდეგ პრეტენდეტს შეეძლება გადაიხადოს 
ელექტრონულად, ტენდერში მონაწილების საფასური (50 ლარი) და შემდგომ ატვირთოს ტექნიკური 
დოკუმენტაცია. 
2.14 პრეტენდენტმა, სისტემაში ტექნიკური დოკუმენტაციის სახით უნდა ატვირთოს საკვალიფიკაციო 
მონაცემები, რომელიც უნდა შეიცავდეს შემდეგს: 
2.14.1 დანართი №2 ხელმოწერილი უფლებამოსილი პირის მიერ. 
2.14.2 უფლებამოსილი პირის მიერ ხელმოწერილი, მოცულობათა უწყისების შესაბამისად (დანართი №3) 
შედგენილი, შესასრულებელი სამუშაოების ხარჯთაღრიცხვა.  
2.14.3 სამუშაოს შესასრულებლად გამოსაყენებელი ძირითადი სამშენებლო მანქანა-მექანიზმების  
ჩამონათვალი ქვემოთ მოცემული ცხრილის შესაბამისად: 

 
№ 

მანქანა-მექანიზმის         
დასახელება 

აღწერილობა, 
მოდელი,   ტიპი, 
მარკა  და ასაკი 

რაოდენობა 
მდგომარეობა 

(ახალი, 
მეორადი) 

საკუთრება: 
მფლობელობის ან 

სარგებლობის  ფორმა 
1      



   

 

 

7

2.14.4 ინფორმაცია შესყიდვაში მონაწილეობის მსურველი პირის ძირითად სპეციალისტთა (იმ ძირითადი 
ინჟინერ-ტექნიკური პერსონალის, რომელიც დაკავებული იქნება ამ ტენდერით გათვალისწინებული 
სამუშაოების შესრულებაზე) კვალიფიკაციის და გამოცდილების შესახებ. 

შესყიდვაში მონაწილების მსურველი პირის მიერ წარმოდგენილი ძირითადი სპეციალისტების 50%-
ს უნდა გააჩნდეს ტენდერით გათვალისწინებული ანალოგიური ხასიათის, სირთულის და შინაარსის (ს/გზის 
მშენებლობა; ან/და რეკონსტრუქცია; ან/და მოდერნიზაცია; ან/და რეაბილიტაცია) სამუშაოების შესრულების 
არანაკლებ 5 (ხუთი) წლიანი გამოცდილება. 

ინფორმაცია წარმოდგენილ უნდა იქნას ქვემოთ მოყვანილი ცხრილის შესაბამისად: 

№ 
თანამდებობა,      
სპეციალობა 

გვარი, სახელი 
მუშაობის საერთო 
გამოცდილება 

ანალოგიურ 
სამუშაოებზე 
მუშაობის 

გამოცდილება 

ბიოგრაფიული მონაცემები 
(ინსტიტუტის დამთავრების წელი, სპეციალობა 

დიპლომის მიხედვით, ორგანიზაციების დასახელება 
და ამ ორგანიზაციაში დაკავებული თანამდებობები 

1      
 

2.14.5 ინფორმაცია შესყიდვაში მონაწილეობის მსურველი პირის მიერ, უკანასკნელი 5 (ხუთი) და 
მიმდინარე წლის განმავლობაში შესრულებული ანალოგიური ხასიათის, სირთულის და შინაარსის (მათ 
შორის ხიდების მშენებლობის) სამუშაოების გამოცდილების შესახებ; 

შესყიდვაში მონაწილეობის მსურველ პირს უკანასკნელი 5 (ხუთი) და მიმდინარე წლის 
განმავლობაში შესრულებული უნდა ჰქონდეს ტენდერით გათვალისწინებული ანალოგიური ხასიათის, 
სირთულის და შინაარსის სამუშაოები (ს/გზის მშენებლობა; ან/და რეკონსტრუქცია; ან/და მოდერნიზაცია; 
ან/და რეაბილიტაცია) საერთო ღირებულებით არანაკლებ 3 000 000 ლარის ოდენობით. უშუალოდ 
შესყიდვაში მონაწილეობის მსურველი პირის (სუბკონტრაქტორის გარეშე) გამოცდილება უნდა შეადგენდეს 
ტენდერით გათვალისწინებული ანალოგიური ხასიათის, სირთულის და შინაარსის სამუშაოების საერთო 
გამოცდილების არა ნაკლებ 60%. 

შესყიდვაში მონაწილეობის მსურველმა პირმა უნდა წარმოადგინოს ტენდერით გათვალისწინებული 
ანალოგიური ხასიათის, სირთულის და შინაარსის სამუშაოებზე გაფორმებული ხელშეკრულებების და ამ 
სამუშაოების დასრულების დამადასტურებელი დოკუმენტის ასლები (სამუშაოების შესრულების აქტი, ან/და 
შესრულებული სამუშაოების მიღება-ჩაბარების აქტი, ან/და დამკვეთის მიერ გაცემული შესრულებული 
სამუშაოების დამადასტურებელი ცნობა).  

აღნიშნული ინფორმაცია  წარმოდგენილი  იქნას  ქვემოთ  მოყვანილი  ცხრილის  შესაბამისად: 
 

№ 
სამუშაოს დასახელება 

(თითოეული ობიექტის 
დასახელებით) 

შემსყიდველის 
დასახელება 

ხელშეკრულების 
ღირებულება 

ფაქტიურად შესრულებული სამუშაოების ღიღებულება

1     

2     

2.14.6 სუბკონტრაქტორის არსებობის შემთხვევაში პრეტენდენტმა უნდა წარმოადგინოს 
სუბკონტრაქტორ(ებ)თან სამართლებრივი ურთიერთობის დოკუმენტ(ებ)ი (ხელშეკრულება, შეთახმება ან 
სხვა ექვივალენტური დოკუმენტი). 
2.15 ინფორმაცია  სუბკონტრაქტორის  მიერ  შესასრულებელი  სამუშაოების  შესახებ 
 სუბკონტრაქტორის არსებობის შემთხვევაში, მასზე წარმოდგენილი უნდა იქნას (ქვემოთ მოცემული ფორმის 
შესაბამისად) შემდეგი სახის ინფორმაცია:  

• სუბკონტრაქტორის  დასახელება  და  მისამართი;  
• შესასრულებელი  სამუშაოების  დასახელება;  
• შესასრულებელი  სამუშაოების  ღირებულება;  

 

№ 
სუბკონტრაქტორი 

(დასახელება, მისამართი) 

შესასრულებელი 
სამუშაოების 
დასახელება 

შესასრულებელი 
სამუშაოების 
ღირებულება 

სუბკონტრაქტორის მიერ ანალოგიური სამუშაოების 
შესრულების გამოცდილება 

1     

2     

2.16 იმ შემთხვევაში, თუ ელექტრონული ვაჭრობის დამატებითი რაუნდების დასრულების შემდეგ, 
წინადადების ყველაზე დაბალი ფასის მქონე პრეტენდენტის მიერ სისტემაში ატვირთული ტექნიკური 
დოკუმენტაცია შეესაბამება სატენდერო განცხადებასა და სატენდერო დოკუმენტაციაში მოცემულ 
მოთხოვნებს, სატენდერო კომისია მიმართავს მას საკვალიფიკაციო მონაცემების დამადასტურებელი 
დოკუმენტების წარმოდგენის მოთხოვნით; 
გამარჯვებულმა პრეტენდენტმა და მისმა სუბკონტრაქტორმა (ასეთის არსებობის შემთხვევაში) უნდა 
წარმოადგინონ საკვალიფიკაციო მონაცემების დამადასტურებელი შემდეგი დოკუმენტები: 
იურიდიული პირებისათვის: 

2.16.1 ამონაწერი სამეწარმეო რეესტრიდან; 
2.16.2 ცნობა მხოლოდ თბილისის ან ქუთაისის საქალაქო სასამართლოდან რომ მის მიმართ არ 
მიმდინარეობს გადახდისუუნარობის საქმის წარმოება.  
აღნიშნული 2.16  პუნქტით გათვალისწინებული დოკუმენტები:  

• წარმოდგენილ უნდა იქნეს მოთხოვნიდან არაუმეტეს 5 სამუშაო დღეში; 

• გაცემული უნდა იყოს წინამდებარე ელექტრონული ტენდერის,  წინადადების მიღების დაწყების თარიღის 
შემდეგ. ხოლო საქართველოს არარეზიდენტი პრეტენდენტის შემთხვევაში – წინადადების მიღების დაწყებამდე 
არა უგვიანეს ოცდაათი დღისა. 

• საქართველოს არარეზიდენტმა პირ(ებ)მა უნდა წარმოდგინონ შესაბამისი ქვეყნის სახელმწიფო ორგანოდან, 
კანონით დადგენილი წესით. უცხოურ ენაზე წარდგენის შემთხვევაში, მათ უნდა დაერთოს საქართველოს 
კანონმდებლობით დადგენილი წესით შესრულებული თარგმანები ქართულ ენაზე 

• შემსყიდველ ორგანიზაციას წარედგინება სისტემის გამოყენების გარეშე,  საქართველოს კანონმდებლობით 
დადგენილი ფორმით. პრეტენდენტის მიერ საკვალიფიკაციო მონაცემების წარმოუდგენლობის ან/და ხარვეზის 
მქონე მონაცემების წარმოდგენის შემთხვევაში, სატენდერო კომისია ახდენს ამ პრეტენდენტის დისკვალიფიკაცია. 
ასეთ შემთხვევაში, შემსყიდველ ორგანიზაციას უფლება აქვს ამ მუხლის 2.16 პუნქტში აღნიშნული მოთხოვნით 
მიმართოს ყველაზე დაბალი ფასის მქონე მომდევნო პრეტენდენტს, თუ ამ პრეტენდენტის მიერ სისტემაში 
ატვირთული ტექნიკური დოკუმენტაცია შეესაბამება სატენდერო განცხადებასა და სატენდერო დოკუმენტაციაში 
მოცემულ მოთხოვნებს. თუ მომდევნო ყველაზე დაბალი ფასის მქონე პრეტენდენტის წინადადების ფასი ბაზარზე 
შეცვლილი გარემოებების შედეგად, მნიშვნელოვნად აღემატება დისკვალიფიცირებული პრეტენდენტის მიერ 
შემოთავაზებულ ფასს ან/და ამ შესყიდვის ობიექტის საბაზრო ღირებულებას,  სატენდერო კომისიას უფლება აქვს 
შეწყვიტოს ტენდერი. 

2.17 გამარჯვებულად გამოვლენის შემთხვევაში პრეტენდენტმა ხელშეკრულების გაფორმებამდე უნდა 
წარმოადგინოს: 

2.17.1 ხელშეკრულების უზრუნველყოფის გარანტია (მხოლოდ საქართველოს რეზიდენტი საბანკო 
დაწესებულებიდან, აშშ დოლარში,  არარეზიდენტი პირების მიერ დასაშვებია უცხოური ბანკის მიერ 
გაცემული საბანკო გარანტია, რომელიც დამოწმებული (კონტრგარანტირებული) უნდა იქნას 
საქართველოში მოქმედი საბანკო დაწესებულების მიერ) ხელშეკრულების ღირებულების 2%-ის 
ოდენობით, რომლის  მოქმედების ვადა 50 კალენდარული დღით უნდა აღემატებოდეს 
ხელშეკრულებით ნაკისრი ვალდებულებების საბოლოო შესრულების ვადას.  

2.17.2 ელექტრონული ვაჭრობის შედეგად დაფიქსირებული ფასის შესაბამისი, უფლებამოსილი პირის მიერ 
ხელმოწერილი, შესასრულებელი სამუშაოების ხარჯთაღრიცხვა (აშშ დოლარში, ელექტრონული 
ვაჭრობის დღეს არსებული საქართველოს ეროვნული ბანკის მიერ დადგენილი ოფიციალური 
გაცვლითი კურსის შესაბამისად). 

2.18 ანგარიშსწორების დროს ავანსის გამოყენების შემთხვევაში მომწოდებელმა უნდა წარმოადგინოს 
საბანკო გარანტია აშშ დოლარში (2.17.1 პუნქტის მოთხოვნათა დაცვით) საავანსო თანხის სრულ ოდენობაზე.

დანართი №1 

 

 

 

 

 

*  აღნიშნული დანართი ატარებს მხოლოდ საილუსტრაციო ხასიათს და მასზე თანხმობას-დასტურს 
პრეტენდენტი ახორციელებს სისტემის მეშვეობით ელექტრონულად, შესაბამის ღილაკზე დაჭერით. 

დანართი №2 
 

1 პრეტენდენტის იურიდიული ფორმა და დასახელება  

2 ხელმძღვანელის სახელი და გვარი  

3 პრეტენდენტის იურიდიული ან/და ფაქტიური მისამართი  

4 საიდენტიფიკაციო კოდი  

5 პრეტენდენტის  საკონტაქტო ტელეფონის ნომერი  

6 ელექტრონული მისამართი  

7 
საბანკო რეკვიზიტები:  

ბანკის კოდი, ანგარიშის ნომერი და ა.შ. 
 

8 სამუშაოს შესრულების ვადა 2.8 პუნქტის შესაბამისად  

9 პრეტენდენტისათვის სასურველი ანგარიშსწორების ფორმა.  

10 

თანხმობა იმის შესახებ რომ გამარჯვების შემთხვევაში, 
ხელშეკრულების გაფორმებმდე პრეტენდენტის მიერ 
წარმოდგენილი იქნება ხელშეკრულების უზრუნველყოფის 
გარანტია,  წინამდებარე სატენდერო დოკუმენტაციის 2.17.1 
პუნქტის შესაბამისად 

 

11 

თანხმობა იმის შესახებ რომ ანგარიშსწორებისას ავანსის 
გამოყენების შემთხვევაში მომწოდებელი წარმოადგენს 
საბანკო გარანტიას წინამდებარე სატენდერო 
დოკუმენტაციის 2.18 პუნქტის შესაბამისად 

 

 
 
 

*  აღნიშნული დანართი ხელმოწერილი უნდა იყოს უფლებამოსილი პირის მიერ. 

ხელშეკრულების შესრულების საგარანტიო უზრუნველყოფა 

 
(საბანკო გარანტია) 

ნიმუში 

 

ვის: _______________________________________________________________________ 
(შემსყიდველის დასახელება) 

 
მხედველობაში ვიღებთ რა, რომ ____________________________________________ 
                                                                 (მიმწოდებლის დასახელება) 

 
შემდგომში “მიმწოდებელმა” _______________________ ტენდერში წარდგენილი თავისი 
                                                                   (ტენდერის დასახელება) 

 
 
სატენდერო წინადადების შესაბამისად იკისრა ვალდებულება წარმოადგინოს საბანკო გარანტია მასზე დაკისრებული 
ვალდებულებების შესრულების გარანტიის სახით ხელშეკრულებაში მითითებულ თანხაზე, ჩვენ, გარანტი, თანახმა ვართ 
გავცეთ პრინციპალის (მიმწოდებლის) სახელზე ზემოთ აღნიშნული საბანკო გარანტია. 
 
 

ამასთან   დაკავშირებით,   ვადასტურებთ,   რომ   ვართ   გარანტები    და    პასუხისმგებლები თქვენს   წინაშე   პრინციპალის 
(მიმწოდებლის) სახელით   საერთო   თანხაზე   _______________________________________  აშშ დოლარი და ვკისრულობთ ზემო 
                  

                                                                                                                                       (თანხა ციფრებით)         (თანხა სიტყვებით) 

აღნიშნული თანხის გადახდას პრინციპალის (მიმწოდებლის) მიერ ხელშეკრულების პირობების დარღვევის საფუძველზე 
თქვენი პირველივე  წერილობითი მოთხოვნისთანავე.  
 

 მოთხოვნა საგარანტიო თანხის ანაზღაურებაზე ბენეფიციარის მიერ წარმოდგენილ უნდა იქნეს ხელმოწერილი და 
ბეჭდით დადასტურებული წერილობითი ფორმით, სადაც მითითებული იქნება მოთხოვნილი თანხა და განმარტებული უნდა 
იყოს კონკრეტულად პრინციპიალსა და ბენეფიციარს შორის გაფორმებული ხელშეკრულების რა პირობები იქნა დარღვეული 
პრინციპალის მხრიდან.  

აღნიშნულიდან გამომდინარე ნებისმიერი თხოვნა ან პრეტენზია, წარმოდგენულ უნდა იქნეს საბანკო გარანტიის ვადის 
გასვლამდე      ______________________________________. 

                                       (ბანკის დასახელება და მისამართი) 

 

საბანკო გარანტია ავტომატურად უქმდება 

• საბანკო გარანტიის ვადის გასვლით. 
• ბენეფიციარის მიერ გარანტიიდან გამომდინარე თავის უფლებებზე წერილობით უარის თქმისა და საბანკო 

გარანტიის ორიგინალის გარანტისათვის დაბრუნებისას. 
 
 
გარანტების ხელმოწერა და ბეჭედი 
 
 
*წინამდებარე გარანტიის მოქმედების ვადა 50 დღით უნდა აღემატებოდეს ხელშეკრულებით გათვალისწინებული 
ვალდებულებების საბოლოო შესრულები ვადას. 

საავანსო გადახდის საგარანტიო უზრუნველყოფა 

(საბანკო გარანტია) 

ნიმუში 

  

 ჩვენთვის ცნობილი გახდა, რომ პრინციპალსა და ბენეფიციარს შორის გაფორმდა   (ხელშეკრულების ნომერი და თარიღი)  . 
ხელშეკრულება (შემდგომში ”ხელშეკრულება”), რომლის თანახმადაც პრინციპალმა უნდა განახორციელოს   (შესყიდვის ობიექტის 

დასახელება)    მიწოდება/შესრულება. ზემოხსენებული ხელშეკრულების პირობებით გათვალისწინებულია წინასწარი 
ანგარიშსწორება ხელშეკრულების მთლიანი ღირებულების ______ % ოდენობით, იმ შემთხვევაში, თუ პრინციპალი წარუდგენს 
ბენეფიციარს საბანკო გარანტიას მოთხოვნილი ავანსის ეკვივალენტ თანხაზე ანუ                             (თანხა ციფრობრივად და სიტყვიერად)                       აშშ 
დოლარზე. 

 ყოველივე ზემოაღნიშნულის გათვალისწინებით გაცნობებთ, რომ იმ შემთხვევაში, თუ პრინციპალი ვერ შეასრულებს 
ხელშეკრულების პირობების თანახმად ნაკისრ ვალდებულებებს, გარანტი კისრულობს გამოუთხოვად ვალდებულებას 
ბენეფიციარის პირველივე წერილობითი მოთხოვნისთანავე  აუნაზღაუროს  მას  ნებისმიერი  თანხა  ან თანხები,  მაგრამ  
არაუმეტეს  ჯამში              (თანხა ციფრობრივად და სიტყვიერად)            ექვივალენტი ლარის ოდენობით გადახდის დღეს საქართველოს 
ეროვნული ბანკის მიერ დადგენილი აშშ დოლარი/ლარის ოფიციალური გაცვლითი კურსის შესაბამისად. გარანტის მიერ 
ანაზღაურებული თანხის (ეროვნულ ვალუტაში) ოდენობა არცერთ შემთხვევაში არ შეიძლება იყოს ბენეფიციარის მიერ 
წინამდებარე საბანკო გარანტიის საფუძველზე პრინციპალის ქვემოაღნიშნულ საბანკო ანგარიშზე ეროვნულ ვალუტაში ავანსად 
ჩარიცხულ საავანსო თანხაზე ნაკლები. 

 წინამდებარე საბანკო გარანტია ძალაში შედის ბენეფიციარის დავალებით                           (ბანკის დასახელება/ფილიალი)                    

.პრინციპალის       (ან გარიშის ნომერი)       ანგარიშზე ავანსის სახით                            (თანხა ციფრობრივად და სიტყვიერად)                    .  აშშ დოლარის ეკვივალენტი 
ლარის პროპორციულად ჩარიცხვისთანავე. 

 *გარანტიის მოქმედების ვადა არის:   (კონკრეტული თარიღი)   2012 წელი, შესაბამისად წინამდებარე გარანტია მოქმედებს 
აღნიშნული თარიღის ჩათვლით. აღნიშნულიდან გამომდინარე ნებისმიერი თხოვნა ან პრეტენზია, გარანტის მიერ მიღებულ 
უნდა იყოს საბანკო გარანტიის ვადის გასვლამდე შემდეგ მისამართზე:                            (ბანკის დასახელება/ფილიალი, მისამართი)                    . 

 მოთხოვნა ანაზღაურებაზე ბენეფიციარის მიერ წარმოდგენილ უნდა იქნეს ხელმოწერილი და ბეჭდით 
დადასტურებული წერილობითი ფორმით, სადაც მითითებული იქნება მოთხოვნილი თანხა, ციფრობრივად და სიტყვიერად 
და ის გარემოება, რომლის გამოც ხდება მოთხოვნის წარმოდგენა. 

 წინამდებარე საბანკო გარანტიის თანხა ავტომატურად მცირდება პრინციპალსა და ბენეფიციარს შორის გაფორმებული 
შუალედური მიღება-ჩაბარების აქტებში მითითებული საქონლის/მომსახურების/სამუშაოების ღირებულების ___%-ის 
ოდენობით, რომელთა ასლები უნდა წარედგინოს გარანტს შემდეგ მისამართზე:                                 (ბანკის დასახელება/ფილიალი, მისამართი)                    . 

  

საბანკო გარანტია ავტომატურად უქმდება 

• საბანკო გარანტიის ვადის გასვლით 
• ბენეფიციარის მიერ გარანტიიდან გამომდინარე თავის უფლებებზე წერილობით უარის თქმისა და საბანკო 

გარანტიის ორიგინალის გარანტისათვის დაბრუნებისას. 

 

 
გარანტების ხელმოწერა და ბეჭედი 

 

 

*წინამდებარე გარანტიის მოქმედების ვადა 50 დღით უნდა აღემატებოდეს ხელშეკრულებით გათვალისწინებული 
ვალდებულებების საბოლოო შესრულები ვადას. 


